
ЭДИЙН ЗАСАГТ НӨЛӨӨ БҮХИЙ  САЛБАРЫГ САЛБАР 
ХООРОНДЫН БАЛАНСЫН ШИНЖИЛГЭЭГЭЭР 

ТОДОРХОЙЛОХ НЬ 

Хураангуй: Макро	 эдийн	 засгийн	 нэг	 чухал	 загвар	
болох	 салбар	 хоорондын	 балансын	 	 загварын	 судалгаа,	
шинжилгээний	 ажил	 идэвхиж,	 манайд	 	 2005,	 	 2010	
оны	 	 балансаар	 зарим	шинжилгээнүүдийг	 	 	 хийж	 ирсэн	 	
байна.	Бид	энэхүү	судалгаанд	2010	оны	салбар	хоорондын	
балансын	өгөгдлийг		ашиглан	эдийн	засгийн		чухал	нөлөө	
бүхий	 салбар	 (key	 sectors)-ыг	 тодорхойлох	 шинжилгээг	
гадаад	орнуудын	туршлагад	үндэслэн	хийсэн	болно.	Мөн	
салбар	хоорондын	балансын	үржүүлэгчийг	MS	Excel	2010	
системээр		тооцоолж	судалгаанд	ашиглав.	

Түлхүүр үг: Салбар	 хоорондын	 баланс,	 эдийн	 засагт	
нөлөө	бүхий	салбар		(key	sectors)-ын	шинжилгээ,	Салбар	
хоорондын	балансын	үржүүлэгч

Онолын хэсэг

Салбар	 хоорондын	 балансад	 аливаа	 салбар	 нийлүүлэгч,	 эсвэл	 хэрэглэгч	
хоёр	төрлийн	үүргийг	гүйцэтгэдэг.	Үүнээс	уламжлан	салбар	бүр	бусад	салбарт		
нийлүүлэлт	 болон	 хэрэглээ	 гэсэн	 хоёр	 төрлийн	 нөлөө	 үзүүлднэ.	Тухайлбал,	
цахилгаан	 эрчим	 хүчний	 салбарын	 гарц	 (бүтээгдэхүүн)	 өсвөл	 энэ	 салбарт	
бүтээгдэхүүнээ	 нийлүүлдэг	 	 нүүрсний	 салбар	 	 болон	 бусад	 салбарын	 гарц	
нэмэгдэнэ.	Уг	нөлөөллийг	буцах холбооны		үржүүлэгч	(backward	multipliers)	
гэж	 нэрлэдэг.	 Нөгөө	 талаас,	 	 цахилгаан	 эрчим	 хүчний	 салбарын	 өсөлт	
цахилгаан	хэрэглэдэг	бүх	салбаруудад	нөлөө	үзүүлэх	нь	илэрхий	бөгөөд	үүнийг		
урагшлах холбооны үржүүлэгч	 (forward	multipliers)	 	 гэж	 нэрлэдэг	 байна.	
Эдгээр	 нөлөөлөл	 шууд	 (тухайн	 салбарын	 	 шууд	 хэрэглээ	 ба	 нийлүүлэлт)	
эсвэл		шууд	бус	(тухайн	салбартай	холбоо	бүхий	салбаруудын		хэрэглээ	ба	
нийлүүлэлт)		байж	болно.		

Эдийн	засагт	чухал	нөлөө	үзүүлэх	салбаруудыг	буцах	холбооны		үржүүлэгч		
болон	 урагшлах	 холбооны	 үржүүлэгчийн	 утгаар	 тодорхойлж	 болохыг	
судлаачид	нэгэнт	тогтоосон	байна.	(Dietzenbacher,Erik,1992).		Үржүүлэгчийг	
үйлдвэрлэлийн,	 хөдөлмөрийн	 болон	 орлогын	 хэлбэрээр	 тодорхойлж	 	 чухал	
салбаруудын	 шинжилгээг	 хийж	 болох	 юм.	 Эдгээр	 үржүүлэгчийг	 бодох	
математик	илэрхийллийг	гаргахын	тулд		дараах	тэмдэглэлгээг	хийв.	Үүнд:	

Z =  Завсрын хэрэглээний матриц хэмжээс нь (32x32)
I =  Нэгж матриц (32x32)
x =  Нийт бүтээгдэхүүн  буюу гарцын вектор (32)
e =  Нэгж вектор (32)
m =  Салбарын ажиллагсдын тооны вектор (32)
w =  Салбарын цалин хөлсний вектор (32)
y =  Эцсийн эрэлтийн вектор (32)
g =  Нийт нэмэгдсэн өртөгийн  вектор (32)
n = салбарын тоо (32).
Эдгээрээс	гадна	зарим	нэг	коэффициентуудийг	бодох		томёонууд	дараахь	

байдлаар	бичигдэнэ.	Үүнд	:
Оролтын матриц: A =	Z 	diag(x)-1

Гаралтын матриц: A*   =	diag(x)-1	* Z
Хөдөлмөрийн: lt  =mt 	diag(x)-1

Цалингийн: wt   =	wt diag(x)-1

Льёнтевын урвуу матриц: L =	(I -	A)-1

Гошийн урвуу матриц: L*			=	(I -	A*	)-1

Тайлбар:	 diag(x)	 нь	 x	 векторыг	 диагонал	 матриц	 (диагонал	 элемент	
нь	 x	 векторын	элементүүдээс	бүрдэж	бусад	 элементүүд	нь	0	 утга	 авна	 )	
болгох	функц,	 	 t	–	матриц,	векторын	хөрвүүлэлт	(transpose)	юм.	Дээрхи	
тэмдэглээг	 European	 Commission,	 2007b,	 “Joint	 Research	 Centre’s	 Institute	
for	 Prospective	 Technological	 Studies	 Contribution	 to	 the	 Report	 on	 Guiding	
Principles	 for	Product	Market	 and	Sector	Monitoring”,	C&S...JRC	D(2007),	
http://susproc.jrc.ec.europa.eu/	 docs/CONTRIBUTIONTOTHEREPORTON	
GUIDING	PRINCIPLES_000.pdf		материалд	байгаагаар	авав.			

Ер	 нь	 	 буцах холбооны  үржүүлэгчийг	L  матриц, харин урагшлах 
холбооны үржүүлэгчийг L*	матриц	ашиглан	бодох	юм.	Үржүүлэгчийг	бодох		
томьёнууудыг	1-р	хүснэгтэд	харуулав.	

Хүснэгт-1.	Үржүүлэгчид
Буцах Урагшлах

Үйлдвэрлэлийн et	L L*e
Хөдөлмөрийн l t	L L*l

Орлогын wt	L L*w
Салбар	хоорондын	балансын	2,	3–р	квадрантын	үзүүлэлт	болох	эцсийн	

хэрэглээний	  (f)	болон	нэмэгдсэн	өртгийн	(v)	коэффициентүүдийг	 ашиглан		
жигнэгдсэн үржүүлэгчийг		тодорхойлж	болдог.	Тухайлбал,	f=y[ety/n]

-1	болон	
v=g[ge/n]

-1
 коэффициентүүдийг  ашиглан жигнэгдсэн Леонтьевын урвуу 

матриц: Lw =(I -	A)-1	diag(	f ),	жигнэгдсэн Гошийн урвуу матриц: L*		
w=	

(I -	A*	)-1diag(v)	болно.

Хүснэгт-2.	Жигнэгдсэн	үржүүлэгчид
Буцах Урагшлах

Үйлдвэрлэлийн et	Lw L*w e

Хөдөлмөрийн l t	Lw L*w l

Орлогын wt	Lw L*w w

Хэрэв			bij 	нь	буцах холбооны  үржүүлэгчийн матрицын	(үйлдвэрлэлийн,	
хөдөлмөрийн	болон	орлогын	гэх	зэрэг)			(i,j)	–дэхь		элемэнт	гэвэл	буцах 
холбооны  үржүүлэгчийг	дараах	байдлаар	тодорхойлж	болно:	 	b j  =	∑bij	
;		Харин	нормальчлагдсан(хэвийн болгосон) 	үржүүлэгч	нь:		bN j  =	n∑bij 
/ ∑b j  хэлбэртэй	 байна. Нормальчлагдсан	 утга	 нь	 нэгээс	 бага	 байх	 ( b

N  

>1	 )	 	 салбаруудыг	 буцах холбооны ихээхэн  нөлөөтэй	 салбарууд	 гэж	
нэрлэдэг(European	Commission,	2007).

Мөн	 	 cj –нь	 буцах холбооны  үржүүлэгчийн вариацийн	 	 	 j-	 дэхь		
коэффициент	бол	түүнийг	тодорхойлох	томьёо	дараахь	байдалтай	болно.	

cj=	(∑(b ij-b
m
j)

2/n)0.5/(∑b ij/n) .	Үүнд:	b
m
j	нь	b ij	коэффициентийн	i	

индексээр	авсан	дундаж	утга,	харин	түүний	нормальчлагдсан		хэлбэр	нь:		c
N 

j  =	cj / ∑c j  байна.		
Нормальчлагдсан	утга	нь	нэгээс	бага	байх	(cN j < 1 )		салбаруудыг	буцах 

холбооны  өргөн тархацтай	салбарууд	гэж	нэрлэдэг.	
Дээрхи	бидний	авч	үзсэн	үржүүлэгчийн		хэлбэрүүдийг		урагшлах холбооны 

үржүүлэгчийн	хувьд	ч	мөн	тодорхойлж	болно.	

Салбар хоорондын балансаар хийх эдийн засагт нөлөө бүхий чухал 
салбаруудын шинжилгээ

Уг	шинжилгээнд	www.1212.mn	сайтад	байршсан	2010	оны	32	салбараар	
байгуулсан	салбар	хоорондын	балансын	өгөгдлийг	ашиглав.	

Салбар	 хоорондын	 баланс	 гурван	 квадрантаас	 бүрдэх	 бөгөөд	 	 	 нийт	
үйлдвэрлэлт,	нийт	хэрэглээний		салбарын	дүнгүүд	тэнцүү,	тэгш	хэмтэй	байдаг.	
Импортыг	аль	квадрантад	оруулснаас	хамаарч	салбар	хоорондын	баланс	A,	B	
гэсэн		хоёр		хэлбэртэй	болно.	A	хэлбэрт	импортыг		III	квадрантад	оруулдаг.	
Гэхдээ	импортыг	нийт	дүнгээр	эсвэл	салбараар	задалж	оруулдаг.	B		хэлбэрт	
импортыг	 	 II	 	 квадрантад	 хасах	 тэмдэгтэйгээр	 оруулдаг.	 2010	 оны	 салбар	
хоорондын	 баланс	 нэгдүгээр	 хэлбэрээр	 зохиогдсон	 байна.	 Гэхдээ	 импортыг	
нийт	дүнгээр		оруулсан.	

Бид	 судалгаанд	 	 дараах	 нарийвчилсан	 тооцоонуудыг	 	 хийж	 гүйцэтгэв.	
Үүнд:
•	 Салбар	 хоорондын	 балансын	 коэфициентүүдийн	 матрицаар	 тооцоолон	

гаргав.	(нийт	32X32	хэмжээстэй	9	матриц	тодорхойлов)	
•	 Салбар	хоорондын	балансын	хоёр	төрлийн	нийт	8	үржүүлэгч	тодорхойлов.

Эдгээр	тооцоонд	MS	Excel	2010	системийн		MMULT(матрицын	үржвэр),	
MINVERSE(урвуу	матриц	олох)	функциудийг	өргөн	ашиглав.

a)	 Үйлдвэрлэлийн	 үржүүлэгчээр	 тодорхойлсон	 нөлөө	 бүхий	 чухал	
салбаруудын	шинжилгээ

Хүснэгт-3.	Үйлдвэрлэлийн	үржүүлэгчээр	тодорхойлсон	нөлөө	бүхий	чухал	
салбаруудын	шинжилгээ

Хүснэгт-3	–аас		үзэхэд	нормальчлагдсан			үйлдвэрлэлийн	үржүүлэгч		нь	
нэгээс	их	( bN  >	1	)	буюу		ногоон	өнгийн	дэвсгэртэй	салбарууд	үйлдвэрлэлд	
хамгийн	их	нөлөө	(эрэлт	үүсгэх)		үзүүлэх		салбарууд	юм.	Эдгээр	салбарыг	
ялган	доорхи	хүснэгтэд	үзүүлсэн	болно.
	Газар	тариалан 1.462452637
Мал	аж	ахуй	ан	агнуур 1.381185972
Ойн	аж	ахуй;	загас 1.363314038
Нүүрс	газрын	тос	олборлолт 1.259093196
Металлын	хүдэр	олборлолт 1.154760632
Бусад	ашигт	малтмал	олборлолт 1.149596748
Уул	уурхай	олборлолтын	туслах	бусад	үйл	ажиллагаа 1.139556981
Хүнсний	бүтээгдэхүүний	үйлдвэрлэл 1.095520299
Ундаа	тамхины	үйлдвэрлэл 1.051196119
Нэхмэл	эдлэл	хувцас	арьсан	эдлэл	үйлдвэрлэл 1.023716829

Эндээс	 харахад	 дотоод	 эрэлтэд	 хамгийн	 их	 нөлөө	 үзүүлэх	 салбар	 бол		
Газар тариалангийн	салбар	байна.	

б)	Орлогын	үржүүлэгчээр	тодорхойлсон	нөлөө	бүхий	чухал	салбаруудын	
шинжилгээ

Хүснэгт-4.	 Орлогын	 үржүүлэгчээр	 тодорхойлсон	 нөлөө	 бүхий	 чухал	
салбаруудын	шинжилгээ

Хүснэгт-4	–ээс		нормальчлагдсан			орлогын	үржүүлэгч		нь	нэгээс	их	(bN  

>	1	)	буюу		ногоон	өнгийн	дэвсгэртэй	салбарууд	нийлүүлэлтэнд	хамгийн	их	
нөлөө	(орлого	үүсгэх)		үзүүлэх		салбарууд	юм.	Эдгээр	салбаруудыг	дараах	
хүснэгтэд	ялган	үзүүлсэн	болно.	

Барилга 2.2079221
Уул	уурхай	олборлолтын	туслах	бусад	үйл	ажиллагаа 1.862370265
Бөөний	 болон	 жижиглэн	 худалдаа	 машин	 мотоциклийн	 засвар	
үйлчилгээ 1.670010893

Цахилгаан	хий	уур	агааржуулалт 1.620201714
Нүүрс	газрын	тос	олборлолт 1.356786936
Хүнсний	бүтээгдэхүүний	үйлдвэрлэл 1.292289348
Металлын	хүдэр	олборлолт 1.205860261
Тээвэр	ба	агуулахын	үйл	ажиллагаа 1.183538596
Мал	аж	ахуй	ан	агнуур 1.067151155

Нийлүүлтэнд		хамгийн	их	нөлөө	үзүүлэх		салбар	бол	Барилгын	салбар		
байна.

в)	Цалингийн	үржүүлэгчээр	тодорхойлсон	нөлөө	бүхий	чухал	салбаруудын	
шинжилгээ

Хүснэгт-5.	 Цалингийн	 үржүүлэгчээр	 тодорхойлсон	 нөлөө	 бүхий	 чухал	
салбаруудын	шинжилгээ

Хүснэгт-5	–аас	харахад	нормальчлагдсан			орлогын	үржүүлэгч		нь	нэгээс	

их	( bN  >	1	)	буюу		ногоон	өнгийн	дэвсгэртэй	салбарууд	цалингийн	түвшинд	
хамгийн	их	нөлөө	үзүүлэх		салбарууд	юм.	Эдгээр	салбаруудыг	дараах	хүснэгтэд	
ялган	үзүүлсэн	болно.	
Боловсрол 2.694473118
Урлаг	үзвэр	тоглоом	наадам 2.233939953
Хүний	эрүүл	мэнд	ба	нийгмийн	үйл	ажиллагаа 2.192077026
Төрийн	удирдлага	ба	батлан	хамгаалах	үйл	ажиллагаа	албан	журмын	
нийгмийн	хамгаалал 2.141244222

Мэргэжлийн	шинжлэх	ухаан	болон	техникийн	үйл	ажиллагаа 1.663912458
Ус	хангамж	ус	зайлуулах	систем	хог	хаягдал	цэвэрлэх	үйл	ажиллагаа 1.649687614
Үйлчилгээний	бусад	үйл	ажиллагаа 1.462145055
Захиргааны	болон	дэмжлэг	үзүүлэх	үйл	ажиллагаа 1.368268619
Санхүүгийн	болон	даатгалын	үйл	ажиллагаа 1.32686232
Цахилгаан	хий	уур	агааржуулалт 1.275277573

Цалингийн	түвшинд		хамгийн	их	нөлөө	үзүүлэх	салбарууд	үйлчилгээний	
салбар,	түүний	дотор	Боловсролын	салбар	болно.

г)	Экспортын	үржүүлэгчээр	тодорхойлсон	нөлөө	бүхий	чухал	салбаруудын	
шинжилгээ

Хүснэгт-6.	 Экспортын	 үржүүлэгчээр	 тодорхойлсон	 нөлөө	 бүхий	 чухал	
салбаруудын	шинжилгээ

Хүснэгт-6	–аас		нормальчлагдсан			орлогын	үржүүлэгч		нь	нэгээс	их	( bN  

>	1	)	буюу		ногоон	өнгийн	дэвсгэртэй	салбарууд	цалингийн	түвшинд	хамгийн	
их	нөлөө	үзүүлэх		салбарууд	юм.	Эдгээр	салбаруудыг	дараах	хүснэгтэд	ялган	
үзүүлсэн	болно.	

Металлын	хүдэр	олборлолт 5.409853049
Нүүрс	газрын	тос	олборлолт 3.762585677
Машин	тоног	төхөөрөмж	үйлдвэрлэл 3.459309734
Бөөний	 болон	 жижиглэн	 худалдаа	 машин	 мотоциклийн	 засвар	
үйлчилгээ 2.286201119

Тээвэр	ба	агуулахын	үйл	ажиллагаа 1.754329323
Цахилгаан	хий	уур	агааржуулалт 1.562752335
Ус	хангамж	ус	зайлуулах	систем	хог	хаягдал	цэвэрлэх	үйл	ажиллагаа 1.267606424
Боловсруулах	үйлдвэрлэлийн	бусад 1.016017809

Экспортод	 хамгийн	 их	 нөлөө	 салбар	 	Металлын хүдэр олборлолтын	
салбар	болно.

Дүгнэлт 

Салбар	 хоорондын	 балансын	 коэфициентүүдийн	 нийт	 32X32	 хэмжээс	
бүхий	9	матриц,	хоёр	төрлийн	нийт	8	үржүүлэгчийг	MS	Excel	2010	системийн		
MMULT(матрицын	үржвэр),	MINVERSE(урвуу	матриц	олох)	функциудийг		
ашиглан	 тооцоолон	 гаргав,	 ингэснээр	 энэ	 коэфициентүүдийг	 судалгаанд	
ашиглах	боломжтой	болов.	

Эдгээр	үржүүлэгчийг	ашиглан	эдийн	засагт	нөлөө	бүхий	чухал	салбаруудыг	
тодорхойлох	явцад	үржүүлэгч	тус	бүрээр	янз	янзын	салбарууд	тодорч	байлаа.	
Үйлдвэрлэлийн	 үржүүлэгчээр	 	 эрэлтэд	 хамгийн	 их	 нөлөө	 үзүүлэх	 салбар	
бол	 	 Газар тариалан	 ,	 Орлогын	 үржүүлэгчээр	 нийлүүлтэнд	 	 хамгийн	 их	
нөлөө	 үзүүлэх	 	 салбар	 бол	Барилга ,	Цалингийн	 үржүүлэгчээр	 цалингийн	
түвшинд		хамгийн	их	нөлөө	үзүүлэх	салбарууд	үйлчилгээний	салбар,	түүний	
дотор	Боловсрол	 ,	 Экспортын	 үржүүлэгчээр	 экспортод	 хамгийн	 их	 нөлөө	
салбар		Металлын хүдэр олборлолтын	салбар	тус	тус	гарч	байлаа.	Энэ	нь	
салбарын	 бүтцийн	 өөрчлөлтийг	 боловсруулахад	 	 салбаруудыг	 хүчтэй	 дотоод	
холбоо	бүхий	кластерт	оруулж	хөгжүүлэн,	салбаруудын		завсрын	хэрэглээний	
хувийн	 жинг	 нэмэгдүүлэх	 чиглэл	 баримтлах	 нь	 зүйтэй	 байна.	 Энэ	 нь	 	 эх	
орны	 	 бүтээгдэхүүний	 хэрэглээг	 нэмэгдүүлж,	 ажлын	 байрны	 хангамжийг	
сайжруулахад	чухал	нөлөөтэй	гэсэн	үг	юм.	

Салбар	хоорондын	балансаар		ийм	төрлийн	тооцоог	янз	бүрийн	сценариар	
хийх	бүрэн	бололцоотой	юм.	Салбар	хоорондын	балансын	загварыг	Засгийн	
газар	 улс	 орны	 нийгэм	 	 эдийн	 засгийн	 хөгжлийн	 бодлого,	 хөтөлбөрийг	
боловсруулах,	бодлогын	үнэлгээ	хийхэд	ашиглах	бүрэн	бололцоотой	юм.				Мөн	
энэ	 чиглэлээр	 магистр,	 докторантын	 сургалтын	 хөтөлбөрт	 оруулж	 судалгаа	
хийх	нь		зүйтэй	байна.

